ការណែនាំដល់មេក្រុម/គ្រូបង្វឹកពីកម្មវិធីទប់ស្កាត់ការដួល

អាន/បកស្រាយចំណុចខាងក្រោមជូនអ្នកចូលរួមមុនការបំពេញបញ្ចប់នៃសណ្ឋានព័ត៌មានអ្នកចូលរួមរបស់ពួកគាត់។

· សិក្ខាសាលានេះត្រូវបានបង្កើតឡើងដោយជំនួយឥតសំណងពីរដ្ឋបាលសហរដ្ឋសំរាប់ការរស់នៅក្នុងសហគមន៍ (ACL) [និងការគាំទ្រពីទីភ្នាក់ងារផ្តល់មូលនិធិ/អ្នកឧបត្ថម្ភ X] ។
· យើងចង់ផ្តល់ជូនលោក-អ្នកនូវសណ្ឋានពីរទំព័រនៅថ្ងៃនេះ ហើយបន្ទាប់មកនៅថ្នាក់ចុងក្រោយបំផុត យើងនឹងសុំឱ្យលោក-អ្នកបំពេញម្តងទៀតនូវការស្ទង់មតិខ្លីពេលរៀនចប់។
· មុនពេលយើងអាចចែករំលែកព័ត៌មានរបស់លោក-អ្នកជាមួយ ACL និងទិន្នន័យអ្នកម៉ៅការរបស់គេ ក្រុមប្រឹក្សាជាតិសម្រាប់វ័យចាស់ [និងទីភ្នាក់ងារផ្តល់មូលនិធិ X ឬអ្នកឧបត្ថម្ភ] យើងចង់ពន្យល់ពីរបៀបដែលព័ត៌មានរបស់លោក-អ្នកនឹងត្រូវគេប្រើប្រាស់ និងការពារ។
· ការបំពេញសណ្ឋាននេះគឺជាការស្ម័គ្រចិត្តទាំងស្រុង។ លោក-អ្នកអាចរំលងសំណួរជាក់លាក់ណាមួយ ឬជ្រើសរើសមិនបំពេញសណ្ឋានទាំងអស់ក៏បាន។ បើលោក-អ្នកសម្រេចចិត្តថាមិនបំពេញសណ្ឋាននេះទេ លោក-អ្នកនៅតែអាចចូលរួមក្នុងកម្មវិធីនេះបានដដែល។
· ទោះជាយ៉ាងណាក៏ដោយ សូមជ្រាបថាព័ត៌មានរបស់លោក-អ្នកពិតជាមានតម្លៃខ្លាំងណាស់សម្រាប់យើង។ យើងប្រើវាដើម្បីសិក្សា ថាតើកម្មវិធីនេះត្រូវបានទៅដល់អ្នកណាខ្លះ និងដើម្បីបង្កើនសេវាកម្មរបស់យើងសម្រាប់ជូនអ្នកដទៃដូចដែលកម្មវិធីជូនលោក-អ្នកអញ្ចឹង។ វាក៏ជួយផងដែរដល់ភ្នាក់ងារផ្តល់មូលនិធិរបស់យើង ដើម្បីបង្ហាញថា ពួកគេកំពុងចំណាយប្រាក់របស់ខ្លួនដោយឈ្លាសវៃ។
· នៅផ្នែកខាងលើនៃសណ្ឋាន យើងសុំអក្សរពីរដំបូងនៃនាមខ្លួន និងអក្សរពីរនៃនាមត្រកូលរបស់អ្នក និងលេខពីរខ្ទង់ចុងក្រោយនៃឆ្នាំដែលលោក-អ្នកកើត។ យើងនឹងត្រូវប្រើព័ត៌មាននេះដើម្បីផ្គូរផ្គងជាមួយកំណត់ត្រាការចូលរួមដើម្បីតាមដានពីចំនួនដែលលោក-អ្នកចូលរៀន និងការស្ទង់មតិបន្ទាប់ពីថ្នាក់ចុងក្រោយ។ យើងមិនចែករំលែកព័ត៌មានរបស់លោក-អ្នកជាមួយអ្នកដទៃទេ។
· [bookmark: _GoBack]យើងអនុវត្តតាមច្បាប់តឹងរឹងខ្លាំងណាស់ដើម្បីការពារព័ត៌មានទាំងអស់របស់លោក-អ្នក និងរក្សាទុកវាជាឯកជន។ យើងនឹងរក្សាសណ្ឋានជាក្រដាសនេះឱ្យមានសុវត្ថិភាពបន្ទាប់ពីការអនុវត្ដស្តង់ដារសម្រាប់ការពារទិន្នន័យឯកជន។ បន្ទាប់ពីបុគ្គលដែលបានទទួលការហ្វឹកហ្វឺនបញ្ចូលព័ត៌មានរបស់អ្នកទៅក្នុងប្រព័ន្ធទិន្នន័យអនឡាញដែលមានសុវត្ថិភាព ហើយយើងនឹងកំទេចសណ្ឋានជាក្រដាសនេះចោល។
· សូមមេត្តាចំណាយពេលដើម្បីអានសណ្ឋាននេះ។
· លោក-អ្នកអាចសុំឱ្យយើងពន្យល់នូវសំណួរណាដែលលោក-អ្នកគិតថាវាមិនច្បាស់។
